
Leksikologiya. Ushbu davrga kelib leksikologiyada ham sezilarli 

o‘zgarishlar kuzatildi. Jumladan, ayrim so‘zlarning ma’nosi toraygan bo‘lsa, ayrim 

so‘zlar kengroq ma’noda qo‘llaniladigan bo‘ldi: Vagon, samovar. Leksik 

qatlamdagi eng katta o‘zgarishlardan biri, chet tillaridan faol so‘z olish bo‘ldi. 

Tilimizdagi eskirgan so‘zlar o‘rnini, chetdan o‘zlashgan yangi so‘lar egalladi. Bu 

jarayon ijtimoiy hayot talabi natijasida yuzaga keldi. Masalan: poyezd, duma, 

politsiya, zavod.  

Xulosa o‘rnida shuni aytish mumkinki, eski o‘zbek adabiy tilidan hozirgi 

o‘zbek adabiy tiliga o‘tish davrida tilimizda bir qator o‘zgarishlar yuzaga keldi. Bu 

o‘zgarishlarning asosi Muqimiy, Furqat, Zavqiy asarlarida aks ettirildi. Shu 

sababdan ham ushbu asarlarni o‘rganish tilimizni turli taraqqiyot davlari bilan 

bog‘lagan holda qiyosiy tahlil qilishga yordam beradi. 

 

Foydalanilgan adabiyotlar: 

1.O‘.Tursunov, B. O‘rinboyev, A.Aliyev, O‘zbek adabiy tili tarixi, (1995)-Toshkent, 

O‘qituvchi. 

2.https://fayllar.org sayti 

3. G‘.Abdurahmonov, Sh.Shukurov, Q. Mahmudov. O‘zbek tilining tarixiy grammatikasi, 

(2008), - Toshkent. 

Annotatsiya: Ushbu maqolada jadidchilik davrining yirik namoyondalaridan biri bo‘lgan 

Abdurauf Fitratning o‘zbek tilshunosligiga oid qarashlari haqida so‘z yuritiladi. Fitratning 

turkologiya taraqqiyotiga qo‘shgan hissasi haqida ma’lumotlar beriladi. ,,Sarf ” asaridagi 

fonetik va morfologik masalalar yoritiladi. Kalit so‘zlar: alifbo, fonema, tamoyil, 

“to‘ldirg‘ichlar”, morfologiya, lug‘at, tizim, xususiyat, darslik, grammatika. 

Abstract: This article talks about the views of Abdurauf Fitrat, one of the major 

representatives of the jadidism, on uzbek linguistic. Information is given about Fitrat’s 

contribution on the development of turkology. Phonetic and morphological issues in ,,Sarf” work 

will be covered 

Абстрактный: В данной статье рассказывается о взглядах Абдурауфа Фитрата, 

одного из крупных представителей джадидизма, на узбекское языкознание. Дана 

информация о вкладе Фитрата в развитие тюркологии. Будут освещены фонетические и 

морфологические вопросы в работе «Сарф» 

Fitrat XX asr o‘zbek madaniyati tarixidagi yorqin siymolardan biridir. Fitrat 

- uning adabiy taxallusi. Fitrat so‘zining lug‘aviy ma’nosi Navoiy asarlari lug‘atida 

«tabiat, tug‘ma tabiat, yaratilish” ma’nolari izohlangan. Fitrat tilshunos sifatida 

tilning barcha bo‘limlari haqida o‘z munosabatlarini bayon etadi. U o‘zbek tilining 

o‘ziga xos xususiyatlarini ochib berishga, o‘zbek tilining turkiy tillar tizimidagi 

o‘rnini belgilab berishga harakat qiladi.  

Fitratning oֲ‘zbek tilining turli masalalariga bag‘ishlangan asari “O‘zbek tili 

qoidalari to‘g‘risida bir tajriba” deb nomlanadi. Bu asar o‘zbek tilining fonetikasi, 

morfologiyasi va sintaksisini izchil ravishda berilgan birinchi grammatikadir. 

Fitratning fonetik qarashlari o‘zbek imlosiga bag‘ishlangan bir qator maqolalarida 

va «O‘zbek tili qoidalari to‘g‘risida bir tajriba- ,,Sarf” asarida ham o‘z aksini 

topgan. Unlilarni ikkiga bo‘lib: sof undan iborat bo‘lgan fonemalar unlilar, ovozga 

ega bo‘lmagan fonemalarni unsizlarga bo‘ladi. O‘zbek adabiy tilida 23 ta unsiz 

fonema mavjudligini ko‘rsatib, ulardan x, h, f fonemalari asl turkcha so‘zlarda kam 

uchrashini ta’kidlaydi. Fitrat o‘zbek tilida mavjud bo‘lgan singarmonizm 

qonuniyatini aks ettirishini, bu holat esa shahar shevalarida fors tilining ta’sirida 

bo‘lganini, shuning uchun ham umumturkiy fonetik xususiyatni ko‘proq saqlab 

qolgan qishloq shevalariga tayanish kerakligini alohida ta’kidlaydi. Shu asosda 

unlilarni ikkiga yo‘g‘onlik va ingichkalik belgisi bilan belgilaydi. Yo‘g‘on (orqa 

qator) ingichka (oldi qator) a, o‘, u, i, e, o, y, i .Yo‘g‘onlik-ingichkalik belgisiga 

ko‘ra farqlanishga ega bo‘lmagan “e” unlisi ham mavjud ekanligi, jami 9 ta unli 

fonema borligini ko‘rsatadi. Fitrat “Sarf” asarida so‘z turkumlari haqida ma’lumot 

beradi. So‘z turkumlarini 4 ga bo‘ladi: ot, sifat, fe’l, ko‘makchi. Asarda olmosh, son 

haqida ham so‘z yuritadi, biroq ularni alohida so‘z turkumi sifatida ajratmaydi. 

Otlarni tub va yasama otlarga bo‘ladi. Yasama otlarni: o‘run oti, qurol oti, ish oti, 

kichiklagan ot, qo‘shma otlar kabi mayda bo‘laklarga bo‘lib, ularga alohida-alohida 

izoh beradi. Masalan, ish oti atamasi hozirgi tilshunoslikdagi funksional fe’l 

shakllaridan harakat nomiga to‘g‘ri keladi. Ular quyidagi qo‘shimchalar orqali 

yasalishini ko‘rsatadi: -moq, -ish, (bilish), -im, -uv, -nch (ishonch) kabi. Sifatni ham 

ikkiga bo‘ladi. Тub va yasama sifatlarga.-li, -siz, -gi, -ki, -g‘i, -imtil, -ma, -lik. 

Yasama sifatlar ma’nosiga ko‘ra quyidagi turlarga bo‘linadi: 1) nisbat sifati -g‘iy, -

viy. 2) o‘rtoqlik sifati -dosh/dash 3) jins sifati kumush qoshiq, oltin uzuk. 4) 

o‘xshatish sifati kabi, o‘xshash, -dek/day, yanglig‘, singari. Sonlarni alohida so‘z 

turkumi sifatida bermaydi. Sifat tarkibida aytib o‘tadi. Yasama sonlar ma’nosi va 

yasovchi qo‘shimchalariga ko‘ra: sira son: –i(nchi), ulush son (–ar), (-tadan), chama 

son –(lab), sanalmishsiz son (–ov), o‘rtoqlik son (-ala), oshirma son (-larcha), 

o‘lchov sonlari (numerativ) qadaq, yutum kabi. Fitratning fikricha, “ot o‘rnida 

almashtirilib” qo‘llaniladigan so‘zlarga “ ot olmoshlari” yoki “olmosh” deyiladi. 

Olmoshlar uch turga bo‘linadi:  

1) Ot olmoshlari - u, men, sen, ular, biz-bizlar, siz-sizlar.  

2) Ko‘rsatish olmoshlari – bu-bul, shu-shul, bular-bunlar, shular.  

3) So‘rash olmoshi – kim, nima, qanday, nega, nuchuk, nechun kabi.  

Fe’l so‘z turkumi ancha mukammal yozilgan. Fitrat fe’lning shaxs, son, 

bo‘lishli-bo‘lishsiz va zamon kategoriyalariga ega ekanligi haqida ma’lumot beradi. 

Fitrat ko‘makchi so‘zlar haqida ham alohida to‘xtaladi. Hozirgi tilshunoslikda 

yuklama, bog‘lovchi, ko‘makchilar hamda modal, undov so‘zlar tarkibida 

o‘rganilayotgan lisoniy birliklarning hammasi ko‘makchi so‘zlar atamasi ostida 

beriladi. Fitratning sintaktik qarashlari uning «O‘zbek tili qoidalari to‘g‘risida bir 

tajriba. “Nahv” asarida o‘z aksini topgan. Bu asar haqida muallif: “O‘zbek nahvi 

to‘g‘risida mening bir tajribamdir” – deb yozadi. Hali o‘zbek tili sintaksisining 

mundarjasi belgilanmagan, sintaktik tushunchalarni ifodalovchi atamalar tizimi 

izga solinmagan bir davrda mazkur asarning vujudga kelishi o‘zbek tilshunosligi 

tarixi uchun katta voqea edi. Muallif punktuatsion belgilarni «turush belgilar” 

atamasi bilan nomlaydi. Fitrat 12 ta tinish belgisi va ularning vazifalari haqida 

ma’lumot beradi. Gap bo‘laklari haqida gap ketganda, Fitrat ega va kesimni bosh 

so‘zlar tarkibiga kiritadi. Bosh so‘zlardan boshqa barcha bo‘laklarni 

“to‘ldirg‘ichlar” atamasi bilan nomlaydi. Тo‘ldirg‘ichlar quyidagi turlarga 

bo‘linadi: 1) tushum, 2) borish, 3) chiqish, 4) o‘run, 5) birgalik, 6) chog‘, 7) 

nechunlilik, 8) nechuklik to‘ldiruvchilari. Asarda to‘ldirg‘ichlarning har bir haqida 

alohida-alohida to‘xtalib o‘tadi. Fitrat kirish so‘z, kirish gap va kiritmalar haqida 

ham ma’lumot beradi. Fitrat ko‘rsatib o‘tgan sintaksis haqidagi fikrlar bugungi 

kunda ham mavjudligini darsliklarda ko‘rishimiz mumkin. O‘zbek tili 

morfologiyasi va sintaksisining fan sifatida shakllanishida Fitratning xizmatlari 

katta.  

Fitrаt o‘zbеk mumtоz vа zаmоnаviy аdаbiyotining tаrixi hаmdа nаzаriyasigа 

оid bir qаnchа tаdqiqоtlаr yarаtdi. U "Аdаbiyot qоidаlаri" (1926), "O‘zbеk klаssik 

musiqаsi vа uning tаrixi" (1927), "Eng qаdimgi turk аdаbiyoti" (1927), "O‘zbеk 

klаssik аdаbiyotidаn nаmunаlаr" (1928), "Аruz" (1936) kаbi kitоblаrning muаllifi 

hаmdir. Fitrаt tilshunоs sifаtidа o‘zbеk tilshunоsligining shаkllаnishigа munоsib 

hissа qo‘shib "O‘zbеk tili to‘g‘risidа bir tаjribа: “Sаrf”, “Nаhv”, "Tоjik tili 

grаmmаtikаsi" kаbi dаrsliklаr, "Аdаbiyot qоidаlаri", "Tilimiz" kаbi аsаrlаr vа 

lug‘аtlаr yarаtgаn. Аbdurаuf Fitrаt o‘zining dаrsliklаridа grаmmаtikа аtаmаsi ikki 

mа’nоdа ishlаtilishini tа’kildаydi. Birinchidаn, til qurilishinng tаrkibiy qismi 

bo‘lgаn grаmmаtik tuzilishini; ikkinchidаn, shu grаmmаtik qurilishgа xоs 

qоnuniyatlаrni o‘rgаnаdigаn fаnni bildirishini ko‘rsаtаdi.O‘zbеk tilidа tinish 

bеlgilаrining miqdоri vа qo‘llаnish usuli, tinish bеlgilаrining qo‘llаnish o‘rnigа, 

usuligа, tuzilishigа, vаzifаsigа ko‘rа tаsnifini bеrishgа hаrаkаt qilаdi.  

Fitratning tilshunoslikka oid asarlari o‘zbek tilining taraqqiyotida katta o‘rin 

egallaydi. Fitratning fonetika, morfologiya va sintaksis to‘g‘risidagi fikrlari 

bugungi kun o‘quvchisi uchun katta ahamiyatlidir. Bunga qo‘shimcha tarzda 

bugungi kun tilshunosligi rivojlanishida tayanch vazifasini ham o‘taydi. 

 

Foydalanilan adabiyotlar: 

1.Fаxri Kаmоl. Imlоmiz tаkоmili uchun. O‘zbеkistоn mаdаniyati, 1962, 8 – аvgust. 

2.Fitrаt. Chin sеvish. T., 1996. 

3.Fitrаt. Аdаbiyot qоidаlаri. T., 1993. 

4.O‘rinbоyеv B. Tilshunоslik tаrixi. Jizzаx, 1994. 

5.O‘rinbоyеv B., O‘rinbоyеvа D. O‘n uch qаldirg‘оchdаn biri. Sаmаrqаnd, 1995 

6.Nurmоnоv А.O‘zbеk tilshunоsligi tаrixi.T.,2002 

 

 

ALISHER NAVOIY ASARLARIDA SINONIMLARNING 

QO‘LLANILISHI 

 

Sa’dullayeva Aziza Qadamboy qizi 

Chirchiq davlat pedagogika universiteti talabasi 

Muratova Nafisa Baxtiyarovna 

Chirchiq davlat pedagogika universiteti o‘qituvchisi 

 

Annotatsiya: Ushbu maqolada Alisher Navoiyning ayrim asarlarida qo‘llanilgan 

sinonimlarning qadimgi, hozirgi turkiy tillarda va o‘z davrida qanday shaklda ekanligi, alohida 

leksik xususiyatlari haqida so‘z yuritiladi. So‘zlarning izohi bugungi kun bilan taqqoslab qiyosiy 

tahlil qilinadi. 

Kalit so‘zlar. Ma’nodosh so‘zlar, asarlar, leksik xususiyat, grammatika, tilshunoslik, 

she'r, uslub 

Annotation: This article talks about the special lexical features of the synonyms used in 

some works of Alisher Navoi in ancient, modern Turkic languages and in his own time. The 

interpretation of the words is compared with today's comparative analysis. 

Аннотация: В данной статье говорится об особых лексических особенностях 

синонимов, используемых в некоторых произведениях Алишера Навои на древних, 

современных тюркских языках и в его время. Толкование слов сравнивается с сегодняшним 

сравнительным анализом. 

 

Alisher Navoiyning bir qancha asarlarida, xususan, ,,Xamsat ul-

mutahayyirin", ,,Holoti Sayyid Hasan Ardasher " va ,,Holoti Pahlavon Muhammad" 

qo‘llanilgan so‘zlarning leksik xususiyatlari, tarkibi turli xil hisoblanadi. Ularda 

so‘zlarning turli ma’nodoshlik shakllarida qo‘llanishi katta ahamiyatga ega. Alisher 

Navoiyning ushbu asarlari sinonimlarning ko‘p qo‘llanilgani bilan ahamiyatlidir.Bu 

kabi asarlarni o‘rganish tilimizdagi sinonimlarni o‘rganish va tilimiz 


